
GOUVENE CUOMO ANONSE ETA NEW YORK PRAL BAY PATISIPASYON LOKAL NAN REPONS POU
SIKLON IRENE AK TANPET TWOPIKAL LEE AK NAN DEPANS POU REDRESMAN KONTE KI NAN HUDSON
VALLEY YO

Yon Montan S14 Milyon Dola pou 5 Konte ki nan Hudson Valley pou Sipote Depans Lokal yo Akoz
Tanpét Ane Pase yo

Jodi a, Gouvénée Andrew M. Cuomo te anonse Eta New York pral bay patisipasyon lokal nan repons pou
katastwof ak nan depans pou redrésman akoz Siklon Irene ak Tanpéet Twopikal Lee nan senk (5) konte ki
nan Hudson Valley.

Anjeneral Ajans Federal Jesyon ljans (FEMA) patisipe a 75% repons pou katastwof ki kalifye ak nan
depans pou redrésman, epi eta a ak zon yo bay menm pousantaj patisipasyon nan rés 25%. Semen pase
a, Gouvéne a te anonse eta a pral mete $61 milyon dola disponib pou 25 konte pou fé depans ki asosye
avek abri pou ijans, reparasyon wout, sistem dlo, ak enfrastrikti, pwojé pou rediksyon domaj kouran dlo
ak kote rivyé pase, ak 16t pwojé netwayaj. Anons jodi a bay yon 16t $14 milyon dola pou senk (5) konte ki
nan Hudson Valley.

Gouvené Cuomo di konsa, “Siklon Irene ak Tanpét Twopikal Lee te fé gwo dega nan anpil kote nan eta a,
epitou lajan sa a se pou asire zon yo pa frape anmenmtan yo pandan y ap reprann aktivite yo. Apre
siklon sa yo te frape eta a, Nouyoke yo te premye moun ki te ede vwazen yo, epi kounye a, lé eta a fe
depans lokal yo, | ap bay kontribisyon li pou ede gouveénman lokal yo fé rekonstwiksyon ak redresman.”

Siklon Irene ak Tanpét Twopikal Lee te lakdoz destwiksyon jeneral nan New York nan dénye sezon lete a,
pou make youn nan pi gwo katastwof nan istwa eta a. Yo prevwa depans total pou fe netwayaj apre
tanpét la ap depase $1,6 milya dola, epitou ap gen apepré 15.000 pwojé apa pou repons ak pou

redrésman.

Eta a kapab bay patisipasyon lokal nan depans yo avék finansman Lejislati a mete anplas ak lot lajan
federal Gouvene a mande.

Men kék konte k ap resevwa lajan an:

] Patisipasyon Lokal
Estimasyon Depans pou
Konte . . (se eta a k ap bay
Pwojé Redrésman L.
patisipasyon an)

Dutchess 6.441.333 805.167
Orange 55.650.079 6.956.260
Putnam 7.640.499 955.062
Rockland 23.054.299 2.881.787
Westchester 19.025.240 2.378.155
Total $111.811.450 $13.976.431

Senate Etazini, Chuck Schumer, di konsa, “Inondasyon ane pase yo t fe anpil dega nan vil ak vilaj Hudson
Valley yo, pou kite yon gwo bodwo netwayaj annapre. Lajan federal sa a pral ede soulaje fado finansye a
akoz inondasyon ki te lakoz dega sa yo. Vil ak minisipalite ki toupatou nan Hudson Valley ap kapab
kontinye rebati san yo pa mete gwo presyon sou kontribiyab zon nan.”

Senaté Etazini, Kirsten Gillibrand, di konsa, “Aldoske gen yon finansman federal ki disponib pou ede avek
redrésman apre pasaj siklon yo nan Hudson Valley, kominote nou yo gen gwo pwoblem bidje, epitou yo
pa ta dwe kite sitwayen zon nan responsab bodwo a. Mwen kontan paske eta a ap responsab
kontribisyon lokal pou depans redrésman an. Sa a se yon etap ki enpotan pou rebati enfrastrikti nou, epi
pou ede fanmi nou yo, biznis nou yo ak kominote nou yo fe redresman.”

Reprezantan Etazini, Eliot Engel, di konsa, “Rockland ak Westchester te jwenn gwo dega nan Siklon
Irene, epi mwen te travay di pou jwenn Ajans Federal pou Jesyon ljans lan pou pote resous federal pou
ede moun ki te viktim nan tanpet la ak nan inondasyon yo. Mwen di Gouvéne Cuomo mési pou efo li fe
pou ede konte ki nan Hudson Valley yo. Depans sa yo ta reprezante yon fado sou gouvenman lokal yo k
ap ede rebati kominote yo ki domaje a.”

Reprezantan Etazini, Nita Lowey, di konsa, “Siklon Irene ak Tanpét Twopikal Lee te lakoz gwo domaj nan
kay, biznis, ak enfrastrikti Konte Westchester ak Rockland. Pandan gouvénman lokal ki toupatou nan eta
a nou an gen gwo pwoblém finansye, se yon gwo nouvel pou Eta New York ap fé depans konte yo ki
asosye avek abri pou ijans, reparasyon wout, sistem dlo ak enfrastrikti, pwojé pou rediksyon domaj
kouran dlo ak kote rivye pase, ak |0t pwojé netwayaj. Mwen bat bravo pou Gouvéne Cuomo pouteét li
bay sekou enpotan sa a, epitou m ap kontinye asire gouvénman lokal yo jwenn resous yo bezwen pou
bay repons ak pou fe redrésman nan katastwof natirél yo.”

Reprezantan Etazini, Chris Gibson, di konsa, “Priyorite prensipal mwen se te asire kominote lokal nou yo
jwenn resous pou yo fe redresman apre gwo siklon ki te frape New York ane pase. Mwen te ede fe yon
efo bipatit nan Washington pou jwenn finansman federal ki nesese, epi mwen bat bravo pou Gouvene a
pou anons li fé jodi a pou fé konnen Eta a pral sipote fado depans yo pou konte lokal nou yo ki nan
Hudson Valley. Redresman nan siklon sa yo ap pran tout pi bon efo n ap fé san pran souf, epitou
Gouvene Cuomo ak Administrasyon li montre kijan yo se bon dirijan nan patenarya sa a.”

Reprezantan Etazini, Nan Hayworth, di konsa, “Ed Eta New York pou konte nou yo se yon bon nouvel
pou fanmi nou yo, pou biznis nou yo ak pou kominote nou yo ki te viktim konsekans Siklon Irene ak
Tanpét Twopikal Lee. Kbm premye manm delegasyon Kongreé New York ki te mande Prezidan an lot
finansman pou ijans, mwen kontan travay avek Gouvené Cuomo ak ekip li a pou bay tout kantite éd
posib nan redresman ak rekonstwiksyon k ap fet san pran souf.”

Senaté Suzi Oppennheimer di konsa, “Mwen bat bravo pou Gouvéné Cuomo pou objektif li genyen pou
li te bay jesyon ak repons pou ijans lan, sitou anrapo avek diminisyon dega inondasyon yo ak reparasyon.
Angajman Gouvene a te pemet nou ogmante finansman FEMA nét |e li te rasanble lajan eta a pou ede
gouvenman lokal ki te frape di nan denye domaj inondasyon yo.”

Senate Bill Larkin di konsa, “Mwen bat bravo pou Gouvene Cuomo poutet li rekonét minisipalite nou yo
pa t kapab sipote fado peman pou domaj inondasyon Siklon Irene ak Tanpet Twopikal Lee te lakoz. Le
New York chwazi kontribisyon lokal la, li fasilite fado finansye a sou kontribiyab lokal yo, epitou li asire y
ap egzekite pwoje ki konséne yo.”

Senate Steve Saland di konsa, “Domaj inondasyon nan ane 2011 yo te lakdz dega sou kominote nan Eta
a, epi li te lakoz gwo kontrent sou bidje gouvenman lokal yo. Le nou rekonet minisipalite yo t ap batay
pou rebati enfrastrikti domaj yo avek resous limite, nou te batay pou jwenn éd eta a ak ed federal pou
ede avek fado finansye yo. Soulajman nan taks lokal gen epi ap rete yon priyorite, epitou mwen bat
bravo pou Gouveneé a poutet li travay pou bay asistans sa ki tre nesesé a.”

Senate John Bonacic di konsa, “Li enpotan pou nou bay minisipalite nou yo asistans nan efo
rekonstwiksyon yo pou sa ki te pran gwo domaj nan Siklon Irene ak nan Tanpet Twopikal Lee. Mwen gen
konfyans avek sipozisyon kontribisyon lokal Eta a nan FEMA ki asiste avek depans redréesman an,
kominote nou yo ap gen posiblite pou vanse yon fwa anko. Mwen di Gouvéené Cuomo mesi pou kalite
dirijan li paske li asire kominote nou yo jwenn asistans yo bezwen pou yo bezwen pou reprann

aktivite yo.”

Senate Andrea Stewart-Cousins di konsa, “Menmesi Siklon Irene ak Tanpet Twopikal Lee te frape depi
plizyé mwa, gouvénman lokal ki resevwa asistans nan FEMA ap toujou debat pou peye pou depans
repons ak redresman. Lé Eta a garanti kontribisyon lokal depans sa yo, li bay yon sekou enpotan pou
kominote ki nan Westchester ak toupatou nan Eta a. Mwen te kontan pou sipote mezi sa a nan bidje a,
epitou mwen ta di Gouvéné Cuomo mesi poutet li rekonet bezwen kominote ki afekte nan siklon sa yo.”

Senate Greg Ball di konsa, “Avék ed sa a, n ap ede sitwayen yo, kontribiyab yo, ak pwopriyete ti biznis ki
te devaste yo, epi ki toujou soufri ak eseye rebati lavi yo. N ap bay sekou obligatwa ki tré nesesé tou pou
gouvenman lokal yo nan yon moman lé sekou a nesesé toutbon.”

Senate David Carlucci di konsa, “Gouvéné Cuomo merite lwanj pou kalite dirijan li, epi poutet li ede
jwenn finansman pou rebati zon nan New York ki te frape nan siklon ki te pi grav nan ane yo. Konte
Rockland ak Orange ap finalman jwenn sekou obligatwa ki tre nesesé, epitou yo p ap gen enkyetid anko
pou yo responsab fado depans sa a. Gouvenman Eta a kanpe avek pep Hudson Valley pandan y ap rebati
kay yo, ak lavni yo.”

Manm Asanble Nancy Calhoun di konsa, “Mwen kontan anpil avek Gouvené Cuomo pouteét li bay gwo
nouvel sa a pou gouvénman lokal yo nan Konte Orange ak Rockland. Asistans sa a ap vle di bodwo pou
25% kontribisyon reparasyon FEMA egzije a pa make “Peye Nét.” Kalite dirijan ak travay di Gouvene
Cuomo ap asire yon fwa anko konte nou yo, vil ak vilaj nou yo pral resevwa sipd yo bezwen nan Albany.”

Manm Asanble Sandi Galef di konsa, “Avek tout siklon nou te genyen nan zon nan, nou te gen
redréesman san pran souf nan katastwof pou kominote nou yo, moun yo, ak biznis yo. Li tré enpotan pou
Eta a bay ed nan tout efo reyabilitasyon lokal.”

Manm Asanble Aileen Gunther di konsa, “Avek anons sa a pou finansman sekou pou inondasyon an, Eta
New York ap di zon inondasyon yo ravaje yo nou toujou la ou ede rebati. Finansman sa a ap bay |0t sipo
pou zon sa yo pandan | ap diminye fado a nét pou gouvenman lokal yo, yon viktwa pou vwazen nou yo
ak pou vil nou yo.”

Manm Asanble George Latimer di konsa, “Avek anons sa a pou finansman sekou pou inondasyon an, Eta
New York ap di zon inondasyon yo ravaje yo nou toujou la ou ede rebati. Finansman sa a ap bay [0t sipo
pou kominote sa yo pandan | ap diminye fado a nét pou gouvenman lokal yo, yon viktwa pou vwazen
nou yo ak pou vil nou yo. Mwen bat bravo pou Gouveneé a pou kalite dirijan li ak pou angajman li pran
pou ede kominote ki afekte yo rebati.”

Manm Asanble Annie Rabbitt di konsa, “Bourad lajan sa a pral ekonomize anpil milyon dola pou vil ak
vilaj lokal nou yo, epitou | ap bay finansman ki nesese pou ede zon ki te frape di yo nan Siklon Irene ak
nan Tanpét Twopikal Lee. Mwen bat bravo pou Gouvéené Cuomo pou travay di li fé pou satisfe bezwen
Nouyoke ki afekte nan siklon devastate sa yo.”

Manm Asanble Ellen Jaffee di konsa, “Kominote lokal nou yo te reyini pou repare sa ki te domaje nan
siklon denye ane yo, epitou mwen di eta ak Gouvene a mési poutet yo la nan chak etap. Le depans pou
rekonstwiksyon an te afekte bidje lokal yo, finansman sa a pa t ka vini nan yon pi bon moman konsa.
Mwen gen rekonesans poutet Gouveéne a te ede jwenn sekou sa a pou gouvenman lokal nou yo ak pou
kontribiyab nou yo.”

Manm Asanble Kenneth Zebrowski di konsa, “Se yon gwo nouvel pou fanmi Rockland yo paske Gouvene
a te kapab soulaje gouvenman lokal yo nan 10t depans ki asosye avek Siklon Irene. Sitwayen yo kontinye
bezwen asistans apre siklon sa a, epi kounye a gras ak kalite dirijan Gouvéné a, moun k ap peye taks sou
kay p ap sipote fado depans ki pa prevwa sa yo.”

Manm Asanble Robert J. Castelli di konsa, “Konte Westchester te gen yon gwo konsekans nan Siklon
Irene ak nan Tanpét Twopikal Lee. Gouveénman Eta a sipoOte posyon depans pou reparasyon apre
katastwof la, epi sa reprezante yon kokennchenn ed pou kominote ki nan Hudson Valley. Mwen di
Gouveneé Cuomo mesi pouteét li satisfe bezwen kominote noun yo. Asistans enpotan sa a pral ede
gouvénman lokal nou yo jwenn mwayen pou fé depans pou reparasyon wout nou yo, pon nou yo, ak lot
enfrastrikti ki te domaje pandan siklon yo, yon fason pou soulaje depans pou netwayaj, ki ta ka vin yon
obligasyon lou ki pa finanse pou minisipalite nou yo. Nou di Gouvene a mesi bon kalite dirijan li sou non
Westchester.”

Manm Asanble Tom Abinanti di konsa, “Lé nou sipote kontribisyon lokal depans yo, Eta New York fé yon
pa pou bay kokennchenn sekou pou gouvenman lokal yo ki t ap debat avek depans rekonstwiksyon apre
gwo domaj siklon sa yo te lakoz. Mwen di Gouvéné Cuomo mesi poutet li fe tout sa li kapab pou ede
kominote nou yo. Mwen pa ka tann pou nou kontinye travay ansanm pou ede sitwayen nou yo ak zon yo
reprann aktivite yo nét.”

